
აბსტრაქტი: დიყი - Heracleum ქოლგოსანთა ოჯახის ერთ-ერთი ყველაზე დიდი გვარია. 

ამ გვარის 120-ზე მეტი სახეობიდან კავკასიაში გავრცელებულია 25, ხოლო საქართველოში - 

23, მათ შორის 5 ენდემია [1]. ლიტერატურის თანახმად დიყის სახეობების მხოლოდ 1/6-ია 

შესწავლილი ფიტოქიმიურად. მისი სახეობები არომატული ნივთიერებების შემცველი 

მცენარეებია და განიხილება, როგორც ფუროკუმარინების და ეთერზეთების მნიშვნელოვანი 

წყარო [2]. აღნიშნული გვარის მცენარეები ოდითგანვე ცნობილია ტრადიციული 

მედიცინისთვის და გამოიყენება როგორც სამკურნალო, ისე საკვები დანიშნულებით 

(უმეტესად სანელებლების სახით) [3]. დიყის სახეობებს ახასიათებს ბიოლოგიური 

მოქმედების ფართო სპექტრი, როგორიცაა ანტიმიკრობული, ანთებისსაწინააღმდეგო, 

ანტიოქსიდანტური, ანტივირუსული,  ანტიდიაბეტური, ანტისიმსივნური და სხვა. 

საძიებო სიტყვები: დიყი, ფუროკუმარინები, ეთერზეთები, ანთების საწინააღმდეგო, 

ციტოტოქსიკური, ფიტოდერმატიტი, ანტიმიკრობული 

 

1. შესავალი 

გვარი დიყის სახეობები მაღალი, ორ- და მრავალწლოვანი ბალახოვანი მცენარეებია, 

დიდი ზომის დანაკვთული და მთლიანი ფოთლებით. ყვავილები თეთრი, მომწვანო-ყვითელი 

ან ვარდისფერი, რთულ ქოლგა ყვავილედად შეკრებილი. იზრდება უმეტესად ტყისა და 

სუბალპურ სარტყელში. საქართველოს სუბალპურ მაღალბალახეულში ფართოდაა 

გავრცელებული სოსნოვსკის დიყი (ხევსურის დიყი, Heracleum sosnowskyi Manden.) და 

მანტეგაცის დიყი (Heracleum mantegazzianum Sommier & Levier). ხორკლიანი დიყის (Heracleum 

asperum M.Bieb) და თეთრი დიყის (Heracleum leskovii Grossh.) ნორჩ ყლორტებს მთის 

მოსახლეობა საჭმელად იყენებს.  

ტრადიციული მედიცინისთვის ცნობილია დიყის მრავალი სახეობა, რომლებიც 

სხვადასხვა დანიშნულებით გამოიყენება (ცხრილი #1). H. persicum, H. aphondylium, H. 

candicans, უმეტესად გამოიყენება როგორც ტკივილგამაყუჩებელი, მონელების პროცესის 

ხელშემწყობი, ანტისეპტიკური და ანტიეპილეფსიური საშუალება [3]. კანის ტომის წევრები H. 

candolleanum-ის ყველა ორგანოს მონახარშს მოიხმარენ ნერვული დაავადებების 

სამკურნალოდ, ასევე ანთებითი პროცესების დროს. ხოლო ფესვების მონახარშს იყენებენ 

ანტი-ართრიტულ და მატონიზირებელ საშუალებად [4].  

H. persicum კარგად არის ცნობილი ირანული მედიცინისთვის. მისი ნაყოფები და 

ღეროები ადგილობრივების მიერ გამოიყენება სანელებლებად, ასევე საკვებ დანამატად [5], [6]. 

ტრადიციულ მედიცინაში მას იყენებენ, როგორც  დიურეზულ, მეტეორიზმის საწინააღმდეგო, 

ჭიის დამდენ, ანალგეზიურ, ანტიეპილეფსიურ და მადისმომგვრელ საშუალებად [3], [7], [8]. 

გარდა ამისა, გააჩნია დადასტურებული ანტიოქსიდანტური, ანტისიმსივნური, 

ანტიკოაგულაციური, ანტიდიაბეტური და ანტიმიკრობული მოქმედება [5]. აღმოსავლეთ 

აზერბაიჯანის მოსახლეობა მის თესლებსა და ფოთლებს იყენებს გულძმარვის 

საწინააღმდეგოდ [9]. H. moellendorffii კორეელების მიერ გამოიყენება საკვებად [10]. მის 

ფოთლებს გააჩნია დეტოქსიკაციური, ანტიოქსიდანტური და ანტიმელანოგენური მოქმედება, 

ხოლო ფესვები ტრადიციულ მედიცინაში გამოიყენებოდა როგორც ანთების საწინააღმდეგო 

საშუალება ართრიტის სამკურნალოდ [10]. 

ცხრილი №1. დიყის ზოგიერთი სახეობის ეთნობოტანიკური დანიშნულება [3] 

დიყის სახეობები გამოყენება ტრადიციულ მედიცინაში 

H. persicum სანელებელი, ანტიეპილეფსიური, ტკივილგამაყუჩებელი, მონელების 

გასაუმჯობესებელი, მატეორიზმის საწინააღმდეგო, ანტიკონვულსანტი 

[11]–[17] 

H. dissectum საკვები, ანტიჰიპერტენზიული საშუალება [18] 

H. candicans სანელებელი, აფროდიზიაკი, მატონიზირებელი, მონელების 

გასაუმჯობესებელი, ანტიპირეტული, ქავილის საწინააღმდეგო, კანისა და 

მენსტრუალური პრობლემების დროს გამოსაყენებელი [19]–[23] 

H. nepalense სუნთქის სტიმულატორი, აფროდიზიაკი, დიარეის საწინააღმდეგო, 

მატონიზირებელი, წნევის მარეგულირებელი [24]–[26] 

H. sphondylium საკვები, ანტიჰიპერტენზიული, დიარეისა და დიზინტერიის 

საწინააღმდეგო, დამამშვიდებელი, ჭრილობის შემახორცებელი, 

მონელების გასაუმჯობესებელი, აფროდიზიაკი, დისპეპსიური 

მოვლენების და მენსტრუალური პრობლემების დროს გამოსაყენებელი 

[26]–[30] 

H. moellendorffii საკვები, ართრიტის, არითმიის და ფსორიაზის სამკურნალოდ [31], [32] 

H. maximm საკვები, ინფექციური და რესპირატორული დაავადებების სამკურნალოდ 

[33] 

H. platytaenium საკვები, გასტრიტის, ენტერიტისა და ეპილეფსიის სამკურნალოდ [34] 

H. afghanicum სანელებელი, ტკივილგამაყუჩებელი, სიცხის დამწევი [35] 

H. siamicum სანელებელი, არომატიზატორი, მეტეორიზმის საწინააღმდეგო მოქმედება 

[36] 

H. sprengelianum მზისგან მიღებული დამწვრობის, კანის დაავადებების და გარეგანი 

სიმსივნური წარმონაქმნების დროს გამოსაყენებელი [37] 

H. rapula ნახველის დამარბილებელი, ანალგეზიური, ანტირევმატიული, 

ტრაქეიტის და გაციების საწინააღმდეგო, სისხლის მიმოქცევის 

მოწესრიგება [38], [39] 

H. candolleanum ნერვული დაავადებების დროს გამოსაყენებელი, ანთების საწინააღმდეგო, 

აფროდიზიაკი [2], [4] 

H. wallichii დიარეის საწინააღმდეგო, მატონიზირებელი, აფრდიზიაკი [40] 

H. yunngningense ანტიპირეტული, ანალგეზიური, დიაფორეტული [41] 

H. laciniatum სედაციური, მაჰიპნოზებელი, ანთების საწინააღმდეგო მოქმედება [42] 

H. mantegazzianum საკვებ-საკაზმი [43] 

H. rawianum არომატიზატორი [44] 

H. rigens გულის, საშარდე გზების დაავადებების, ხველის, ჰიპერაციდოზის 

სამკურნალო, ჭრილობის შემახორცებელი, ღებინების, დიარეის, ყაბზობის, 

თავის ტკივილის, გასტრიტის, მოუნელებლობის დროს გამოსაყენებელი 

[45] 

 

დიყის ერთერთი სახეობა - H. candicans აქტიურად გამოიყენება, ჩინურ და ტიბეტურ 

ტრადიციულ მედიცინაში, ჰეპატოპროტექტორული დანიშნულებით. ღვიძლი 

მნიშვნელოვანი ჰომეოსტაზური ორგანოა, რომელიც წამლებისა და ქიმიური ნივთიერებების 

განეიტრალებაზეა პასუხისმგებელი. ღვიძლის დაზიანება შესაძლებელია გამოწვეული იყოს 

მრავალი ფაქტორით, მათ შორის ალკოჰოლით და სხვადასხვა ტოქსინებით. ღვიძლის 

დაზიანების პროგრესირების შემთხვევაში შესაძლებელია ჩამოყალიბდეს ჰეპატიტი, ციროზი, 

სიმსივნე [46], [47]. მავნე ნივთიერებების განეიტრალების ეტაპზე წარმოქმნილმა 

შუალედურმა პროდუქტებმა, თავისუფალმა რადიკალებმა და სხვა ქიმიურად აქტიურმა 

ნაერთებმა შესაძლებელია გამოიწვიოს, მეტაბოლური პროცესების დარღვევა [48]. ჟანგბადის 

აქტიური ფორმების ჭარბი რაოდენობით პროდუცირება, განაპირობებს ოქსიდაციურ სტრესს, 

რის შედეგადაც ვითარდება დეგენერაციული და პათოლოგიური დაავადებები [49]–[51]. 

თავისუფალი რადიკალების განეიტრალება და ოქსიდაციური სტრესით გამოწვეული მავნე 

ზეგავლენის შემცირება, სხვა ნივთიერებებთან ერთად, განპირობებულია  კუმარინებისა და 

აქროლადი ეთერზეთების შემცველობით. ასევე გააჩნია დადასტურებული ანალგეზიური, 

ანთების საწინააღმდეგო, ანტიბაქტერიული, ჰეპატოპროტექტორული და კარდიოვასკულური 

დაავადებების პრევენციის უნარი [52], [53].  

2. გვარი - დიყის სახეობების ფიტოქიმიური დახასიათება 

ლიტერატურის თანახმად დიყის სახეობების მხოლოდ 1/6-ია შესწავლილი 

ფიტოქიმიურად [3]. ცნობილია, რომ ყველა სახეობაში აღმოჩენილია მარტივი კუმარინები,  

ფუროკუმარინები (ცხრილი №2), ეთერზეთები (ცხრილი №3), შეიცავს აგრეთვე, 

ფლავონოიდებს, ფენოლკარბონმჟავებს, მთრიმლავ ნივთიერებებს, ანტრაქინონებს და ზოგ 

შემთხვევაში ალკალოიდებსაც  [62]. 

ცხრილი №2. გვარი დიყის სხვადასხვა სახეობაში იდენტიფიცირებული კუმარინები 

სახეობა ნედლეული კუმარინები 

Heracleum 

sosnowskyi 

ნაყოფები ანგელიცინი; ბერგაპტენი; მეთოქსალენი; იმპერატორინი [62] 

Heracleum 

persicum 

ფესვები ქსანტოტოქსინი; პიმპინელინი; იზოპიმპინელინი; სფონდინი; 

ბერგაპტენი; იზობერგაპტენი;  [62] 

Heracleum 

maximum 

უცნობი ბერგაპტენი; იზობერგაპტენი; ანგელიცინი; სფონდინი; 

პიმპინელინი; იზოპიმპინელინი; იზოპენტენილოქსიიზო ბერ 

გაპტენი; 6-იზოპენტენილოქსიიზობერგაპტენი [62] 

Heracleum 

lacianitum 

უცნობი სფონდინი [62] 

Heracleum 

candicans 

ფესვები ქსანტოტოქსინი; იზოფედენოლ ც; კანდიბირინ ბ-ე; კანდიტრირინ ა; 

კანდიტრირინ ბ; კანდიტრირინ ც-ე; კანდიტეტრარინ ა; 

კანდიტეტრარინ ბ; კანდინოზიდ ა; კანდინოზიდ ბ; კანდინოზიდ ც; 

კანდინოზიდ დ; კანდინოლ ა; კანდინოლ ბ; კანდინოლ ც; 

კანდიბირინ ფ-ჰ; ჰერაკლენოლი; ბერგაპტენი; ანგელიცინი; 

იმპერატორინი; ჰერაკლენინი; ქსანტოტოქსოლი; ფსორალენი; 

იზოფსორალენი; 8-გერანოქსიფსორალენი; სფონდინი; 

ისოჰერაკლენინი; კანდიკანინი; (+)-მარმეზინი [62] 

Heracleum 

mantegazzianum 

ფესვები პიმპინელინი; იმპერატორინი; ფელოპტერინი; ანგელიცინი; 

ქსანტოტოქსინი; ბერგაპტენი; იზობერგაპტენი; იზოპიმპინე ლინი;  

[62] 

Heracleum 

rapula 

მიწის 

ქვედა 

ნაწილები 

ოსთოლი; ქსანტოტოქსინი; იზოიმპერატორინი; იზოფელო 

პტერინი; ფელოპტერინი; რაპულტრირინ ა; დიმეთილ 

სუბეროზინი; 8-ჰიდროქსიბერგაპტენი; ქსანტოტოქსოლი; 8-

ჰიდროქსიბერგაპტოლი;გლუკოზილპსორალენი; მარმეზინი; 30-

ჰიდროქსიმარმეზინი;ჰერაკლენოლი;მოელენდორფილინი 

რივულობირინ ა; რივულობირინ ბ; 8-გერანილოქსიფსორა ლენი; 

ჰერაკლენინი; იმპერატორინი; რ-ჰერაკლენოლი; ო-



 

Georgian Scientists/ქართველი მეცნიერები ტ. 5  N 2, 2023 321 

იზოპროპილიდენჰერაკლენოლი; ბერგაპტენი; სფონდინი; 

იზოპიმპინელინი;  იზობერგაპტენი; პიმპინელინი [62] 

Heracleum 

rawanium 

მიწის ზედა 

ნაწილები 

ანგელიცინი; ალობერგაპტენი; სფონდინი [62] 

Heracleum 

rigens 

უცნობი 5-(3-მეთილ-ბუთ-2-ენილოქსი)7-მეთოქსიკუმარინი; იზოპიმ 

პინელინი; 8-ჰიდროქსიფუროკუმარინი; 5-მეთოქსიფურო 

კუმარინი  [62] 

Heracleum 

leskowii 

ნაყოფები უმბელიფერონი; ქსანტოტოქსინი; ანგელიცინი; იზოპიმპინე ლინი; 

ბერგაპტენი; იმპერატორინი; იზოიმპერატორინი [62] 

Heracleum 

nepalense 

უცნობი სფონდინი; ბერგაპტენი; პიმპინელინი; იზოპიმპინელინი [62] 

Heracleum 

platytaenium 

მიწის ზედა 

ნაწილები 

ფსორალენი; ბერგაპტენი; ქსანტოტოქსინი; პიმპინელინი; 

იზოპიმპინელინი; სფონდინი; ბიაკანგელიცინი; ჰერაკლენოლი; 

აპტერინი; სტიგმასტეროლი [62] 

Heracleum 

pastinacifolium 

ფესვები უმბელიფერონი; ბერგაპტენი; იზობერგაპტენი; სფონდინი; 

პიმპინელინი; იზოპიმპინელინი; ქსანტოტოქსინი; ალობერ 

გაპტენი; ოსთოლი [62] 

Heracleum 

grandiflorum 

მიწის ზედა 

ნაწილები 

უმბელიფერონი; სკოპოლეტინი; იზოპიმპინელინი; ბერგაპ ტენი 

[62] 

Heracleum 

transcaucasicum 

ნაყოფები ფურომეთოქსიჰერაკლინი [62] 

Heracleum 

sphondylium  

თესლები ბერგაპტენი; n-პენტაკოზანი; n-ჰეპტაკოზანი; n-ოქტაკოზანი; n-

ნონაკოზანი; n-ტრიაკონტანი; n-ჰენტრიაკონტანი [62] 

Heracleum 

dissectum Ledeb. 

ფესვები (9R,10R)-9,10-დიჰიდრო-10-ჰიდროქსი-9-მეთოქსი-ბერგაპტენი 

(დისსექტუმოლი); ტერტ-O-მეთილჰერაკლე ნოლი; 

იზოფსორალენი; 5-6-დიჰიდროპირანობენზოპირონი; 

რივულობრინ C; კანდინოლ C; რივულობრინ D; ტერტ-O-β-D-

გლუკოპირანოზილ -ჰერაკლენოლი [63] 

Heracleum 

verticillatum 

ნაყოფები, 

ფესვები, 

ფოთლები 

ბერგაპტენი; პიმპინელინი; იზოპიმპინელინი; სფონდინი; 

ქსანტოტოქსინი; იზობერგაპტენი; იმპერატორინი [64] 

Heracleum 

sibiricum 

ნაყოფები, 

ფესვები, 

ფოთლები 

ბერგაპტენი; პიმპინელინი; იზოპიმპინელინი; სფონდინი; 

ქსანტოტოქსინი; იმპერატორინი; ჰერაკლენინი; იზობერგაპტენი; 

ბიანკაგელიკოლი [64]; ფელოპტერინი; ბიანკაგელიცინი 

Heracleum 

angustisectum 

ნაყოფები, 

ფესვები, 

ფოთლები 

ბერგაპტენი; პიმპინელინი; იზოპიმპინელინი; სფონდინი; 

ქსანტოტოქსინი; იმპერატორინი; ჰერაკლენინი; იზობერგაპ ტენი; 

ბიანკაგელიკოლი [64] 

Heracleum 

ternatum 

ნაყოფები, 

ფესვები, 

ფოთლები 

ბერგაპტენი; პიმპინელინი; იზოპიმპინელინი; სფონდინი; 

ქსანტოტოქსინი; იმპერატორინი; ჰერაკლენინი; იზობერგაპ ტენი; 

ბიანკაგელიკოლი [64] 

 

დიყის სხვადასხვა სახეობაში ძირითადად დადგენილია ფუროკუმარინები: 

ფელოპტერინი, ბერგაპტენი, ბიაკანგელიკოლი, ქსანტოტოქსინი, იზოპიმპინელინი, 

იმპერატორინი. თითოეული მათგანი ხასიათდება ფართო სპექტრის ბიოლოგიური 

აქტივობით, როგორიცაა: ანტიბაქტერიული, ანტიმიკრობული, ანტიოქსიდანტური, 

ფუნგიციდური, ანთების, სიმსივნის საწინააღმდეგო მოქმედება [65]. გამოიყენება ვიტილიგოს, 

ალოპეციის და ფსორიაზის სამკურნალოდ [65], [66]. 

 H. candolleanum-ის ნაყოფებსა და ფესვებში აღმოჩენილია ფუროკუმარინები და 

მონოტერპენოიდები [4], ფესურებში კი ეთეროვანი ზეთები, დადგენილია ეთერზეთის 

ქიმიური შემადგენლობაც [5]. ეთერზეთები გამოყოფილია დიყის სხვა სახეობებიდანაც, 

როგორიცაა: H. persicum [6], [7], H. dissectum Ledeb [8], H. sphondylium [9], H.crenatifolium Boiss 

[10], [11].  

დიყის მრავალი სახეობის აქროლად ფრაქციაში დადგენილია - მონოტერპენული 

ჰიდროკარბონები (ლიმონენიp-ციმენი; g-ტერპენი; α- და β-პირენი;), დაჟანგული 

მონოტერპენები (ლინალოოლი; იზობორნილაცეტატი; n-ოქტანოლი, ტერპინენ-1-ოლი-4), 

სესქვიტერპენები (კარიოფილენის ოქსიდი) და სხვა. ლიტერატურის მონაცემებით სხვადასხვა 

სახეობის ოქტილესტერები, განსაკუთრებით n-ოქტილაცეტატი, მიიჩნევა დიყის სახეობების 

ეთერზეთების ძირითად შემადგენელ კომპონენტებად (ცხრილი  №3 ) [2]. 

ცხრილი №3. გვარი დიყის სხვადასხვა სახეობის ეთერზეთის ქიმიური შემადგენლობა  

სახეობა ნედლეული ეთერზეთის კომპონენტები 

Heracleum 

lehmannianum  

მიწის ზედა 

ნაწილები 

α-ფელანდრენი (10.5%), 1-ბუთანოლი (9.0%), δ-კადინენი (6.2%), α-

კადინოლი (5.7%), τ-მუროლოლი (3.1%), α-მუროლენი (2.6%) 4-

ტერპინეოლი (2.4%) ; [73] 

Heracleum 

candolleanum  

თესლები o-ციმენი (5.08%); m-მენთა-6,7-დიენ,(r)-(+)- (2.07%); Г-ტერპინე ნი 

(2.64%); ოქტანოლი (11.78%); ანთრანილის მჟავა,1,5-დი მეთილ-1-

ვინილ-4-ჰექსენილესტერი(1.05%); p-მენთა-1,8-დიენ -6-ოლი 

(0.43%); (−)-ალკანფორი (1.06%); ენდო-ბორნეოლი (1.63%); p-ცი 

მენ-8-ოლი (0.40%); p-მენთ-1-ენ-8-ოლი (0.37%); ჰექსანოის მჟავა, 

ბუთილესტერი (2.08%); n-ოქტილ აცეტატი (2.57%); (−)-

ბორნილაცეტატი (8.81%); კარვაკროლი (3.83%); ტრანს-

მეთილცინამატი(22.38%);n-ჰექსილჰექსანოატი(21.74%); 

ევგენოლმეთილესტერი (0.97%); კადინა-1(10),4-დიენი (0.84%); 

ჰექსანოის მჟავა, ოქტილესტერი (8.87%); 2-ოქტენოლ,2-ბუთილი-

(0.40%);ბიციკლო[5.3.0]დეკან,2-(1-მეთილვინილ)-8-მეთილი 

(0.93%) [2] 

Heracleum 

persicum  

ნაყოფები პროპანოის მჟავა, 2-მეთილ-1-მეთილეთილ ესტერი (0,27%); 

იზოპროპილ ბუტირატი (0.09%); ბუთანოის მჟავა, 2-მეთილ-1-

მეთილეთილ ესტერი (0.84%);  ბუთანოის მჟავა, 3-მეთილ-1-

მეთილ ესტერი (0.72%);  1R-α-პინენი (0.27%); პროპანოის 

მჟავა, 2-მეთილ-ჰექსილ ესტერი (6.05%);  2-ბუთანოის მჟავა, 3-

მეთილ, 1-მეთილ ესტერი (0.14%); β-პინენი (0.19%); ბუთანოის 

მჟავა, ბუტილ ესტერი (1.61%); ოქტანალი (0.13%); ძმარმჟავა, 

ჰექსილესტერი (0.71%); D-ლიმონენი (2.06%); ოქტანალი (0.51%); 

პროპანოის მჟავა, ჰექსილ ესტერი (0.36%); ლინალოოლი (0.51); 

ბუთანოის მჟავა, ჰექსილ ესტერი=ჰექსილ ბუტირატი (35.24%); 

ოქტილ აცეტატი (8.42%); ბუთანოის მჟავა, 2-მეთილ-ჰექსილ 

ესტერი=ჰექსილ 2-მეთილბუტირატი (8.14%); პულეგონი (0.52%); 

პროპანოის მჟავა, ოქტილ ესტერი (0.46%); ანეთოლი (0.60%); 

ციკლოჰექსან, ეთენილი (0.96%); პროპანოის მჟავა, 2-მეთილ-

ოქტილ ესტერი=ოქტილ იზობუტი რატი (9.23%); 3-მეთილ-3-

ციკლოჰექსენ-1-ონი (0.25%);  2,4-ოქტადიენი (1.23%); ბუთანოის 

მჟავა, ოქტილ ესტერი (5.01%); ტრანს-3-ჰექსენოის მჟავა (0.47%); 

ბუთანოის მჟავა, 2-მეთილ-ოქტილ ესტერი=ოქტილ 2-

მეთილბუტირატი (11.65%); გერმა კრენი D (0.18%); β-ბისაბოლენი 

(0.27%); გერმაკრენი B (0.47%); ჰექსანოის მჟავა, ოქტილ ესტერი 

(0.21%); ბუთანოის მჟავა, 3-მეთილ-, 3,7-დიმეთილ-2,6-

ოქტადიენილ ესტერი, (Z)- (0.19%); ოქტანოის მჟავა, 

ტეტრდადეცილ ესტერი (0.29%); ესტრაგოლი (0.43%) [74] 

H. 

sphondylium 

ნაყოფები 

და მიწის 

ქვედა 

ნაწილები 

β-პინენი (6.0%); მირცენი (1.8%); დეჰიდრო-1,8-ცინეოლი (0.8%); 

ოქტანალი (1.8%); ლიმონენი (0.9%); (Z)-β-ოციმენი (28.9%); (E)-β-

ოციმენი 0.9%); 2-მეთილ-4-მეთილპენტილ ბუთანოატი (0.7%); 

(2E)-დეკენალი (0.5%); 2-მეთილდოდეკანი (0.6%); α-ტრანს-ბერგა 

მოტენი (3.2%); (E)-β-ფარნეზენი (0.9%); ბიციკლოგერმაკრენი 

(2.1%); იზოდაუცენი (1.3%); β-ბიზაბო ლენი (2.8%); (Z)-γ-ბისა 

ბოლენი (5.0%); (E)-γ-ბისაბოლენი (2.1%); (E)-α-ბისაბოლენი 

(1.7%); სპატულენოლი (1.3%); ტრანს -სესქვისაბინენ ჰიდრატი 

(1.3%); (E)-სესქვილავანდულოლი (2.5%);იზოსპატულენოლი 

(0.9%); ნეო-ინტერმედეოლი (1.8%); β-ბისაბოლოლი (1.4%); 1,13-

ტეტრადეკადიენი (2.3%); ჰექსა დეკანოის მჟავა (3.3%); (Z)-

ფალკარინოლი (1.8%); ფალკარინო ლის იზომერი (1.5%); 

ფალკარინდიოლი (2.3%) [75] 

H. sibiricum  მიწის ქვედა 

ნაწილები    

ჰეპტანალი (0.1%); α-თუჯენი (3.4%); α-პინენი (18.7%); კამფენი 

(2.7%); საბინენი (8.7%); β-პინენი (26.2%); მირცენი (4.9%); ოქტა 

ნალი (0.9%); α-ტერპინენი (0.2%); ρ-ციმენი (0.2%); ლიმონენი 

(22.7%); (Z)-β-ოციმენი (5.2%); (E)-β-ოციმენი (0.2%); γ-ტერპინე ნი 

(0.6%); ცის-საბინენ ჰიდრატი (0.2%); ტერპინოლენი (1.2%); ტრანს 

-საბინენ ჰიდრატი (0.2%); იზოპენტილ იზოვალერატი (0.2%); 

ტრანს-საბინოლი (0.4%); ტერპინენ-4-ოლი (0.8%); 1-მეთილ 

ბუთილ-3-მეთილ-2-ბუტენოატი (0.2%); ρ-ციმენ-8-ოლი (0.1%); α-

ტერპინეოლი (0.4%); მეთილხავიკოლი (0.3%);  მირტენოლი (0.3%); 

(2 E)-დეკენალი (0.5%); ბორნილ აცეტატი (1.1%); (2E,4E)-

დეკადიენალი (0.2%); α-ტერპინილ აცეტატი (1.0%); ევგენოლი 

(0.2%); იზობორნილ პროპანოატი (0.1%); მეთილ ევგენოლი 

(26.9%); α-ტრანს-ბერგამოტი (1.3%); (E)-β-ფარნეზენი (0.1%); 4-ეპი 

-ცის-დიჰიდროაგაროფურანი (0.4%); ბიციკლოგერმაკრენი (0.2%); 

(E)-მეთილ იზოევგენოლი (0.2%); იზოდაუცენი (0.7%); (E,E)-α-

ფარნეზენი (0.2%); β-ბისაბოლენი (0.7%); ბორნილ იზოვალერატი 

(0.8%); კესანე (1.9%); (E)-γ-ბისაბოლენი (0.5%); ელემიცინი (25.6%); 

(Z)-იზოელემიცინი (0.1%); (E)-სესქვილავანდულოლი (0.2%); 

პენტადეკანოლი (0.2%); ჰექსადეკანოის მჟავა (7.0%); (Z)-

ფალკარინოლი (10.6%); პიმპინელინი (0.4%); მეთილ ლინოლეატი 

(2.8%); ფალკარინ დიოლი (9.4%) [75] 

H. montanum  მიწის ქვედა 

ნაწილები 

ჰეპტანალი (0,4%); β-პინენი (0.7%); მირცენი (1.0%); დიჰიდრო-1,8-

ცინეოლი (0.5%); ოქტანალი (1.5%); (Z)-β-ოციმენი (20.4%); (E)-β-

ოციმენი (0.5%); 2-მეთილდეკანი (0.8%); 7-ეპი-სესქვი თუჯენი 

(0.6%); α-ტრანს-ბერგამოტენი (3.2%); (Z)-β-ფარნე ზენი (1.3%); (E)-

β-ფარნეზენი (0.8%); β-ბისაბოლენი (2.0%); (Z)-γ-ბისაბოლენი 

(7.8%); კესანე (1.7%); (E)-γ-ბისაბოლენი (1.5%); (E)-α-ბისაბოლენი 

(1.9%); (E)-ნეროლიდოლი (1.2%); ჰუმულენ ეპოქსიდი (0.9%);  

სპატულენოლი (1.3%); ტრანს-სესქვისაბინენ ჰიდრატი (0.8%); 

იზოსპატულენოლი (0.7%);  (E)-სესქვი ლავანდულოლი (2.8%); 

ნეო-ინტერმედეოლი (3.8%); β-ბისა ბოლოლი (2.8%); (Z)-12-

ჰიდროქსი სესქვიცინეოლი (0.7%); 1,13-ტეტრადეკადიენი (1.1%); 

ჰექსა დეკანოის მჟავა (6.3%); (Z)-ფალკარინოლი (4.6%); 

ფალკარინოლის იზომერი (2.5%); მეთილ ლინოლეატი (1.0%); 

ფალკარინდიოლი (1.6%) [75] 

H. ternatum მიწის ქვედა 

ნაწილები 

(Z)-ფალკარინოლი (0.8%); ჰექსადეკანოის მჟავა (0.6%); ბულნე 

სოლი (0.7%); ინტერმედეოლი (0.5%); 4-ეპი-ცის-დიჰიდრო 

აგაროფურანი (0.5%); ბიციკლოგერმაკრენი (1.3%); ბორნილ 

იზოვალერატი (0.3%); კესანე (2.4%); (E)-ნეროლიდოლი (0.4%); 

სპატულენოლი (1.2%); გუაიოლი (0.4%); (E)-სესქვილავანდუ 

ლოლი (0.4%); ნონანი (0.6%); ჰეპტანოლი (0.6%); α-პინენი (5.5%); 

კამფენი (0.4%); β-პინენი (47.3%); მირცენი (2.8%); ოქტანალი (1.5%); 

ლიმონენი (2.3%); (Z)-β-ოციმენი (15.6%); (E)-β-ოციმენი (0.3%); 

(4Z)-2-მეთილ-4-დეკენი (0.2%); 2-მეთილდეკენი (0.3%); 

ტერპინოლენი (1.1%); (E)-4-ანდეკენი (0.3%); ნონანალი (0.3%); 

ტრანს-საბინოლი (0.6%); პინოკარვონი (0.2%); α-ტერპინეოლი 

(0.5%); მირტენალი (0.2%); (2E)-დეკენალი (0.7%); (2E,4E)-

დეკადიენალი (0.3%); α-ტერპინილ აცეცატი (0.4%); მეთილ 

ევგენოლი (0.5%) [75] 

H. pyrenaicum 

subsp. 

pollinianum 

მიწის ქვედა 

ნაწილები 

ფალკარინდიოლი (1.0%); (Z)-9-ოქტადეკანოის მჟავას იზომერი 

(1.2%); (Z)-ფალკარინოლი (1.0%); ჰექსადენოის მჟავა (0.7%); 

ჰექსადეკანოილი (0.4%); 1,13-ტეტრადეკადიენი (0.4%); აპიოლი 

(0.5%); ტეტრადეკანოლი (0.3%); (E)-β-ფარნეზენი (0.6%); 4-ეპი-

ცის-დიჰიდროაგაროფურანი (1.2%); ბორნილ იზოვალერატი; 

იზოდაუცენი (0.7%); β-ბისაბოლენი (0.8%); მირისტიცინი; (E)-

ნეროლიდოლი; სპატულენოლი; კესანე; ელემიცინი; (Z)-

სესქვილავანდულოლი; დოდეცილ აცეტატი; (E)-

სესქვილავანდულოლი; პინოკარვონი; ტრანს-ρ-მენთ-2-ენ-1-ოლი; 

4,8-ეპოქსი-ρ-მენთ-1-ენი;  ტერ პინენ-4-ოლი; ρ-ციმენ-8-ოლი; α-

ტერპინეოლი; მირტენოლი; მირტენალი; მეთილ ხავიკოლი; (2E)-

დეკენალი; ბორნილაცეტატი; α-ტერპინილ აცეტატი; მეთილ 

ევგენოლი; ჰეპტანალი; α-თუჯენი; α-პინენი; კამფენი; საბინენი; β-

პინენი; მირცენი; ოქტანალი; α-ტერპინენი; ρ-ციმენი; ლიმონენი; 

(Z)-β-ოციმენი; γ-ტერპინენი; ოქტანოლი; ტერპინოლენი; ცის-ρ-

მენთ-2-ენ-1-ოლი [75] 

H. pyrenaicum 

subsp. orsinii  

მიწის ქვედა 

ნაწილები 

2-მეთილოქტანი; ჰექსანოლი; ნონანი; ჰეპტანი; α-პინენი; კამფენი; 

β-პინენი; მირცენი; ოქტანალი; ლიმონენი; (Z)-β-ოციმენი; (4Z)-2-

მეთილ-4-დეკენი; ცის-ρ-მენთ-2-ენ-1-ოლი;  2-მეთილდეკანი; 

ტერპინოლენი; ტრანს-საბინოლი; 4,8-ეპოქსი-ρ-მენთ-1-ენი; 

ტერპინენ-4-ოლი; α-ტერპინეოლი; მირტენალი; მეთილხავიკოლი; 

(2E)-დეკენალი; ბორნილიზობუტანოატი;  (2E,4E)-დეკადიენალი; 

4-ეპი-ცის-დიჰიდროაგაროფურანი; მეთილევგენოლი; 

ბორნილიზოვალერატი;  β-ბისაბოლენი;  კესანე; (E)-γ-

ბისაბოლენი; (E)-ნეროლიდოლი; სპატულენოლი; (E)-

სესქვილავანდულოლი; ინტერმედეოლი; ჰექსადეკანოის მჟავა; 

(Z)-ფალკარინოლი; ფალკარინდიოლი [75] 

H. 

verticillatum 

მიწის ქვედა 

ნაწილები 

4-ნონენი+3-ნონენი; ჰეპტანალი; 2-ნონენი; α-პინენი; β-პინენი; 

მირცენი; ოქტანალი; ლიმონენი; (Z)-β-ოციმენი; (E)-β-ოციმენი; 

ტერპინოლენი; ნონანალი; 2-მეთილბუთილ იზოვალერატი; 

ციკლოოქტანონი; ნოპინონი; ტრანს-საბინოლი; 4,8-ეპოქსი-ρ-

მენთ-1-ენი; 2-მეთოქსი-3-(1-მეთილპროპილ)პირაზინი; 1,8-

მენთადიენ-4-ოლი; 1-მეთილბუთილ-3-მეთილ-2-ბუთენოატი; ρ-

ციმენ-8-ოლი; α-ტერპინეოლი; მირტენოლი; მირტენალი; 

კარვონი; დაუცენი;  ტრანს-კარვილაცეტატი; ციკლოსატივენი; α-

ილანგენი; α-ტრანს-ბერგამოტენი; (E)-β-ფარნეზენი; ar-კურ 

კუმენი;იზოდაუცენი; β-ბისაბოლენი;  β-სელინენი; ვალენცენი; 

ბიციკლოგერმაკრენი; γ-კადინენი; 7-ეპი-α-სელინენი; β-სესქვი 

ფელანდრენი; (E)-γ-ბისაბოლენი; სპატულენოლი; 1,10-დი-ეპი -

კუბენოლი; ინტერმედეოლი; α-ბისაბოლოლი; ჰექსადეკანოის 

მჟავა; (Z)-ფალკარინოლი; (Z)-9-ოქტადეკენ-1-ოლი; პიმპინე ლინი; 

ფალკარინოლის იზომერი; ფალკარინდიოლი [75] 

H. austriacum მიწის ქვედა 

ნაწილები 

ჰეპტანალი; 2-პენტილფურანი; ოქტანალი; (2E)-ოქტენ-1-ალი; 

ნონანალი; (2E)-ნონენ-1-ალი; (2E)-დეკენალი; (2E,4Z)-დეკა 

დიენალი; (2E,4E)-დეკადიენალი; β-სესქვიფელანდრენი; დექსა 

დეკანოის მჟავა; (Z)-ფალკარინოლი; γ-პალმიტოლაქტონი; (Z,Z) - 

9,12-ოქტადეკანოდიენოის მჟავა [75] 

H. orphanidis მიწის ქვედა 

ნაწილები 

ნონანი; ჰეპტანალი; ოქტანალი; ლიმონენი; β-ფელანდრენი; (Z)-β-

ოციმენი; (E)-β-ოციმენი; ოქტანოლი; ტერპინოლენი; (E)-4-

ანდეკენი; ანდეკანი; ნონანალი; (2E)-ნონენ-1-ალი; ρ-ციმენ-8-ოლი 

;(2E)-დეკენალი; (2E,4E)-დეკადიენალი; β-ელემენი; β-ბისაბოლენი; 

სპატულენოლი; ტეტრადეკანოლი; ჰექსადეკა ნოლი; (Z)-

ფალკარინოლი; (Z)-9-ოქტადეკენ-1-ოლი; (E)-9-ოქტადეკენ-1-

ოლი; პიმპინელინი [75] 

 

ლიტერატურის მონაცემების მიხედვით, კვლევების უმრავლესობა ფოკუსირდება დიყის 

სახეობებში კუმარინების, ფუროკუმარინების, მათი გლიკოზიდებისა და ეთერზეთების 

შესწავლაზე. თუმცა გარდა აღნიშნული ნივთიერებებისა, დიყის სახეობებში დადგენილია 

ფლავონოიდების შემცველობაც. მაგალითად, Heracleum pastinaca-ს შემადგენლობაში 

აღმოჩენილია ფლავონოიდური გლიკოზიდები: ქვერცეტინ 3-O-β-გლუკოპირანოზიდი 

(იზოქვერცეტინი), ქვერცეტინ 3-O-α-რამნო პირანოზილ-(1→6)-β-გლუკოპირანოზიდი 

(რუტინი), კემფეროლ 3-O-α-რამნოპირა ნოზიდი (აფზელინი), კემფეროლ 3-O-β-

გლუკოპირანოზიდი (ასტრაგალინი), იზორამნეტინ 3-O-β-გლუკო პირანოზიდი, კემფეროლ 

3-O-რუტინოზიდი (ნიკოტიფლორინი), იზორამნეტინ 3-O-რუტინოზიდი (ნარცისოზიდი) 

[76]. ხოლო H. montanum, H. persicum და H. sphondilium -ის მიწის ზედა და მიწის ქვედა 

ნაწილებში აღმოჩენილია ქვერცეტინი [62].  

 

3. გვარი - დიყის სახეობების ფარმაკოლოგიური დახასიათება 

დიყის სახეობებში აღმოჩენილი ბუნებრივი ნივთიერებების უმრავლესობა ამჟღავნებს 

ანთების საწინააღმდეგო მოქმედებას. ანთებითი პროცესების სამკურნალოდ მრავალი 

სინთეზური პრეპარატია შემუშავებული, თუმცა ყველასათვის ცნობილია, რომ სინთეზური 

სამკურნალო საშუალებების ხანგრძლივი გამოყენება იწვევს სხვადასხვა სახის გვერდით 

ეფექტებს, როგორიცაა კუჭის წყლული, სისხლდენა, კარდიოლოგიური პათოლოგიები, 

თირკმლისა და თირკმელზედა ჯირკვლის დისფუნქცია, ბრონქოსპაზმი [77]. აქედან 

გამომდინარე, ახალი, ეფექტური და უსაფრთხო ანთების საწინააღმდეგო საშუალებების 

მოძიება კრიტიკულად მნიშვნელოვანია [78]. სამკურნალო მცენარეები, რომლებიც უძველესი 

დროიდან გამოიყენება ანთებითი პროცესების სამკურნალოდ მიიჩნევა ახალი თაობის 

პრეპარატების შესაქმნელად საუკეთესო ალტერნატივად [78].  

იმუნური უჯრედები - მაკროფაგები გამოყოფენ სხვადასხვა ტიპის ანთების 

საწინააღმდეგო მედიატორებს, როგორიცაა აზოტის ოქსიდი (NO), პროსტაგლანდინ E2 (PGE2), 

ინდუქციური აზოტის ოქსიდი (iNOS) და ციკლოოქსიგენაზა-2 (COX-2), ასევე ანთების 

საწინააღმდეგო ციტოკინებს - ინტერლეიკინი-1β (IL-1β), ინტერლეიკინი-6 (IL-6), და 

სიმსივნის ნეკროზულ ფაქტორ-α-ს (TNF-α) [79]. მაკროფაგების მიერ შესაბამისი ციტოკინების 

სეკრეცია ორგანიზმს იცავს საზიანო გარემო-ფაქტორებისგან, თუმცა ციტოკინების 

გადაჭარბებული რაოდენობა იწვევს ქრონიკულ ანთებით დაავადებებს, როგორიცაა 

ათეროსკლეროზი, ართრიტი, კარდიოვასკულარული დაავადებები და სხვა [80], [81]. H. 

moellendorffii-ის ფესვები აინჰიბირებს ანთების საწინააღმდეგო მედიატორებისა და 

ციტოკინების ექსპრესიას [82]. აქედან გამომდინარე, H. moellendorffii-ს ფესვები შესაძლებელია 

განვიხილოთ როგორც ანთების საწინააღმდეგო პრეპარატების ერთ-ერთი პოტენციური 

წყარო. გარდა ამისა, დადასტურებულია, რომ ფალკარინოლი (მოლეკულური ფორმულა: 

C17H24O, მასა: 244.378) ამჟღავნებს ანთების საწინააღმდეგო ეფექტს, ხოლო H. moellendorffii-ს 

ფესვებში ისევე, როგორც დიყის მრავალ სხვა სახეობაში, დადგენილია აღნიშნული 

ნივთიერების შემცველობა [83], [84].  

H. nepalense-დან გამოყოფილი ბერგაპტენის ანთების საწინააღმდეგო აქტივობა 

შეისწავლეს ადამიანის პერიფერიული სისხლის მონონუკლეური უჯრედების (პსმუ) 

გამოყენებით. დადგინდა, რომ ბერგაპტენი აინჰიბირებს TNF-α და IL-6-ის პროდუცირებას, 

რომლებიც მონაწილეობს ანთებითი პროცესების განვითარებაში [25]. აქედან გამომდინარე, 

ბერგაპტენი შესაძლებელია მივიჩნიოთ აღნიშნული დაავადების სამკურნალო ერთ-ერთ 

ეფექტურ ნივთიერებად.  

საკვერცხის პოლიცისტური სინდრომი (სპს) ქალებში ერთ-ერთი ფართოდ 

გავრცელებული ენდოკრინული დარღვევაა. შესაბამისად, მედიკამენტების არა სასურველი 

გვერდითი ეფექტებიდან გამომდინარე, ბუნებრივი ანტიოქსიდანტებისა და ანთების 

საწინააღმდეგო საშუალებების გამოყენება, სპს-ის მქონე ქალებში, მეტაბოლიზმის, 

ჰიპერინსულინემიის და ჰიპერლიპიდემიის დასარეგულირებლად უფროდაუფრო 

აქტუალური ხდება [85]. აღნიშნული სინდრომის განვითარებაში მნიშვნელოვან როლს 

ასრულებს, ჰიპოთალამუსისა და ჰიპოფიზის დისფუნქცია, საკვერცხეების დისფუნქცია და 

ინსულინის მომატებული დონე [86].  სპს ხასიათდება გონადოტროპული ჰორმონების, მათ 

შორის მალუთეინიზებელი და ფოლიკულომასტიმულებელი ჰორმონების გადაჭარბებული 

სეკრეციით, ასევე საკვერცხის სტეროიდების მომატებული გამოყოფით, რაც შესაძლებელია 

დაკავშირებული იყოს ინსულინ-რეზისტენტობასთან [87]. ინსულინი ასტიმულირებს 

ანდროგენების სინთეზს და ზრდის მალუთეინიზებელი ჰორმონის  ფუნქციას. სპს-ით 

დაავადებულ პაციენტებში საკვერცხეები გამოყოფს ტესტოსტერონ ანდროსტენდიონს და 

დიჰიდროეპიანდროსტერონს [86], [87]. H. persicum-ის წყალ-სპირტიანი ექსტრაქტი პლაზმაში 

ცვლის სასქესო ჰორმონების დონეს, აინჰიბირებს ფოლიკულოგენეზს და გავლენას ახდენს 

ქალების სექსუალობაზე [88]. H. persicum-ის ფუროკუმარინები:  სფონდინი, ქსანტოტოქსინი 

და პიმპინელინი, თრგუნავს აზოტის ოქსიდის სინთეზს, რითიც ამცირებს 

მალუთეინიზებელი ჰორმონის დონეს და ესტრადიოლის წარმოქმნას. ესტრადიოლის 

წარმოქმნის შემცირება კი ხელს უწყობს ჯანსაღ რეპროდუქციას [12], [88]. ჰაჯ ჰოსეინის 

თანახმად, H. persicum ჩაი დადებითად მოქმედებს სპს-ით დაავადებული ქალების 

ჰორმონებზე. მნიშვნელოვნად ამცირებს (უზმოზე) ინსულინის და 

დიჰიდროეპიანდროსტერონ სულფატის დონეს და მნიშვნელოვნად აუმჯობესებს ინსულინ-

რეზისტენტობის ჰომეოსტატიკური მოდელის შეფასების (HOMA-IR) ინდექსს. გარდა ამისა, H. 

persicum ამცირებს ანდროგენების, განსაკუთრებით თირკმელზედა ჯირკვლის ანდროგენების 

დონეს. კიდევ ერთი კვლევის თანახმად, H. persicum ამცირებს მალუთეინიზებელი ჰორმონის, 

ესტრადიოლის და ტესტოსტერონის დონეს, ამავე დროს ზრდის ფოლიკულ-მასტიმულებელი 

ჰორმონის კონცენტრაციას სპს-ით დაავადებულ ვირთაგვებში [89]. ალკანის და მისი 

კოლეგების აღმოჩენის თანახმად H. persicum-ის ექსტრაქტი ამცირებს პლაზმაში გლუკოზისა 

და ჰემოგლობინის დონეს (HbAlc) დიაბეტის მქონე პაციენტებში და ზრდის ინსულინისა და 

c-პეპტიდის დონეს [90]. H. persicum ტრადიციულ მედიცინაში გამოიყენება როგორც 

ანტისეპტიკური, ანთების საწინააღმდეგო, ანტი-დიაბეტური, ანტიბაქტერიული საშუალება 

[42]. სავარაუდოა, რომ H. persicum-ის ექსტრაქტი პლაზმაში ამცირებს ტესტოსტერონის 

კონცენტრაციას, სხეულისა და სათესლე ჯირკვლების წონას, რითიც ხელს უწყობს მამაკაცებში 

სქესობრივ დისფუნქციას  [12]. 

რამდენიმე სტატია ადასტურებს დიყის ზოგიერთი სახეობის ექსტრაქტების 

ინჰიბიტორულ აქტივობას ალცჰაიმერისა და ტიპი 2 დიაბეტის ჩამოყალიბებასთან 

დაკავშირებულ ჰორმონებზე. კერძოდ, H. persicum-ის ნაყოფების მეთანოლიანი ექსტრაქტის 

მიერ α-ამილაზას ინჰიბირების მაჩვენებელია IC50 307 მკგ/მლ, ხოლო მიწის ზედა ნაწილების 

ჰექსანიანი ექსტრაქტის დიაბეტის საწინააღმდეგო აქტივობა 78.5±3.9% [91], [92]. H. 

crenatifolium-სგან მიღებული ფუროკუმარინების ჯამი ამჟღავნებს 68.8±0.76%-იან აქტივობას 

აცეტილქოლინესთერაზას მიმართ [93].  

ვალასეკის კვლევებით H. mantegazzianum-დან გამოყოფილი კუმარინები: 

პიმპინელინი, იმპერატორინილ ფელოპტერინი, ამჟღავნებს მნიშვნელოვან ანტიმიკრობულ 

აქტივობას გრამ-დადებითი ბაქტერიებისა და სოკოს წინააღმდეგ [94]. კიდევ ერთი კვლევის 

თანახმად,  H. persicum და H. mantegazzianum-ის წყლიან ექსტრაქტებს გააჩნია 

ანტიბაქტერიული მოქმედება ადამიანისა და თევზის პათოგენებისა და არაპათოგენების 

მიმართ [95]. H. persicum და H. mantegazzianum-ის ექსტრაქტები  აქტიური იყო გრამ-

დადებითი ბაქტერიების, განსაკუთრებით: Bacillus megaterium, Micrococcus sp., Pseudomonas 

sp., და Staphylococcus aureus წინააღმდეგ [94]. H. persicum-ის ნაყოფებს გააჩნია პოტენციური 

სოკოს საწინააღმდეგო აქტივობა [15]. აღნიშნული სახეობის წყალ-სპირტიანი ექსტრაქტი 

შეისწავლეს სოკოს 46 პათოგენური შტამის წინააღმდეგ. საუკეთესო აქტივობა დაფიქსირდა C. 

albicans-ის წინააღმდეგ - ინჰიბირებული ზონის დიამეტრით 12 - 21 მმ, MIC 0.625-დან 20-მდე 

მკგ/მკლ. ეთანოლიანმა გამონაწვლილმა კიდევ უფრო უკეთესი ანტიფუნგალური აქტივობა 

გამოავლინა. მიუხედავად იმისა, რომ ამავე კვლევის თანახმად, H. platytaenium-დან 

მიღებულმა ეთერზეთებმა საერთოდ არ გამოავლინა ანტიბაქტერიული აქტივობა [96], აჩვენა 

მნიშვნელოვანი ინჰიბიტორული ეფექტი კანდიდას ზოგიერთი შტამის (C. albicans და C. 

glabrata) წინააღმდეგ. მიღებულ შედეგს ავტორები ხსნიან ეთერზეთებში ოქტანოლის მაღალი 

შემცველობით, რომელსაც კანდიდას საწინააღმგო მკვეთრად გამოხატული აქტივობა 

ახასიათებს. H. persicum-ის მეთანოლიანი გამონაწვლილი შეისწავლეს ბაქტერიული და 

სოკოვანი შტამების წინააღმდეგ [97]. მიღებულმა შედეგებმა აჩვენა, რომ H. persicum-ის 

ექსტრაქტი ინჰიბირებას უწევს ზოგიერთ პათოგენურ ბაქტერიას. H. mantegazziannum 

ნაყოფების გამონაწვლილი აქტიურია S. aureus-ის (MIC 0.5 მგ/მლ, MBC 1 და 4 მგ/მლ) 

წინააღმდეგ, ასევე საშუალო აქტივობა გააჩნია E. coli-ის და C. albicans წინააღმდეგ [98]. 

H. dissectum (სინონიმი H. sphondylium subsp. montanum (Schleich. ex Gaudin) Briq.) 

გავრცელებულია ჩინეთში, უმეტესად ჰეილონჯიანის და ჯილინის პროვინციებში და 

ჩრდილოაღმოსავლეთ ჩინეთის ტერიტორიაზე მცხოვრები ოროკენების (ეთნიკური ჯგუფი) 

მიერ აქტიურად გამოიყენება, როგორც ბოსტნეული [67]. გარდა საკვები დანიშნულებისა, 

ოროკენები H. Dissectum-ს (სინონიმი-Heracleum sphondylium subsp.montanum (Schleich. ex 

Gaudin) Briq.) იყენებს ჰიპერტენზიის, ჰიპერლიპიდემიის, დიაბეტის და სხვ. დაავადებების 

სამკურნალოდ. აღნიშნული მცენარის ფესვებიდან მიღებულმა კუმარინებმა გამოავლინა 

ციტოტოქსიკური აქტივობა ადამიანის ღვიძლის სიმსივნის HepG2 უჯრედების მიმართ. მისი 

ქიმიური კომპონენტებიდან ყველაზე მაღალი ციტოტოქსიკური აქტივობა (IC50 57.6 ± 1.1 მმოლ, 

დადებითი კონტროლის IC50 – 35.4 ± 2.9 მმოლ) გამოავლინა კუმარინმა - კანდინოლ C, ხოლო 

დანარჩენი ნივთიერებების IC50 აღემატობოდა 100 მმოლ-ს [63].  

H. sphondylium subsp. ternatum -დან მიღებული ეთერზეთები შეისწავლეს, ადამიანის 

ოთხი სხვადასხვა ტიპის სიმსივნურ უჯრედზე: მკერდის ადენოკარცინომის უჯრედები 

(MDA-MB 231), გლიობლასტომა (7986), ავთვისებიანი მელანომა (A375) და მსხვილი ნაწლავის 

კარცინომა (HCT 116), დადგინდა, რომ ეთერზეთები ამჟღავნებს საშუალო ციტოტოქსიკურ 

მოქმედებას მხოლოდ A375 და HCT 116 სიმსივნური უჯრედების მიმართ [30]. H. 

pastinacifolium და H. transcaucasicum ამჟღავნებს ძლიერ ციტოტოქსიკურ მოქმედებას 

საშვილოსნოს ყელის ადენოკარცინომული (Hela), სწორი ნაწლავის ადენოკარცინომული 

(LS180) და B ლიმფომური (Raji) სიმსივნური უჯრედების წინააღმდეგ [99]. H. rechingeri 

აქტიურია მხოლოდ LS180 კარცინომული უჯრედების მიმართ, ხოლო H. persicum საერთოდ 

არ ამჟღავნებს ციტოტოქსიკურობას. აღნიშნულ ბიოლოგიურ აქტივობას, სავარაუდოდ, 

განაპირობებს H. pastinacifolium და H. transcaucasicum-ის ეთერზეთების ძირითადი 

კომპონენტები, მირისტიცინი და ელემიცინი. H. sibiricum-ის აპოპტოზური აქტივობა 

შეამოწმეს ადამიანის რამდენიმე ტიპის სიმსივნურ უჯრედზე. ყველაზე მაღალი აქტივობა 

გამოავლნდა T უჯრედოვანი ლეიკემიის (C-8166) წინააღმდეგ. ხოლო H. humile-ს ექსტრაქტი 

ციტოტოქსიკურია მკერდის კიბოს (MDA-MB-231 უჯრედები) წინააღმდეგ [100]. H. persicum-

ის ფარმაკოლოგიური აქტივობის კვლევის შედეგად დადგინდა, რომ მისი ნაყოფებიდან 

მიღებულ ეთერზეთებს გააჩნია დოზადამო კიდებული ციტოტოქსიკური მოქმედება (IC50 

12.08) საკვერცხის კიბოს უჯრედების (OVCAR-3) მიმართ. გარდა ამისა, აღნიშნული ეთერზები 

ამჟღავნებს ინჰიბიტორულ აქტივობას გრამ-უარყოფითი ბაქტერიების - Pseudomonas 

aeruginosa და Salmonella paratyphi-A სეროტიპი (MIC<62.50 µგ/მლ) მიმართ [74]. ბუნებრივი 

ანტისიმსივნური საშუალებების ძიება არ კარგავს აქტუალობას თანამედროვე მედიცინისა და 

ფარმაციისათვის [101]–[103]. 

არაერთი კლინიკური შემთხვევის საფუძველზე დადასტურებულია დიყის სახეობების 

ფოტოალერგიული თვისება, რომელიც დაკავშირებულია მცენარის ყველა ნაწილში მარტივი 

და ფუროკუმარინების შემცველობასთან. მცენარესთან კონტაქტისას, მზის ულტრაიისფერი 

სხივებისა და ფუროკუმარინების ურთიერთქმედებით, ვითარდება ფიტოფოტოდერმატიტი, 

დერმატიტის არაიმუნური ფორმა  [68]. ფუროკუმარინები აღმოჩნდა მცენარის ბუსესებში [69], 

რომელიც ფარავს მის ფოთლებსა და ღეროს. ეპითელური შრის მეშვეობით ფუროკუმარინებს 

შეუძლია კანში შეღწევა, ხოლო ულტრაიისფერი სხივების ზემოქმედებით ფურანის რგოლი 

წარმოქმნის ჟანგბადის აქტიურ მოლეკულებს, რომლებიც ურთიერთქმედებს დნმ-ის 

პირიმიდინის ფუძესთან, რაც საბოლოოდ განაპირობებს უჯრედის სიკვდილს [70]. ამ 

რეაქციის შედეგად, საშუალოდ 18-24 საათში კანი აშრევდება, ვითარდება დიდი ზომის 

ბუშტუკები, ერითემა და დამწვრობის სხვა სიმპტომები [71]. ყველაზე ხშირად ზიანდება კანის 

დაუცველი ადგილები - სახე, მკლავები და ქვედა კიდურები. კუმარინების ალერგიული 

თვისება ძლიერდება მზის სხივების პირდაპირი ზემოქმედებით, მაღალი ტემპერატურითა და 

ტენიანობით, ასევე დიყის ყვავილობისა და სიმწიფის პერიოდში. ასეთ დროს ალერგიული 

რეაქცია შესაძლებელია განპირობებული იყოს მცენარის სიახლოვეს ყოფნითაც. ივნისიდან 

აგვისტოს ჩათვლით დიყთან პირდაპირი კონტაქტის შემთხვევაში არსებობს ძლიერი ქიმიური 

დამწვრობის მიღების საშიშროება, ფილტვების დაზიანებისა და კონიუქტივიტის 

განვითარების მაღალი რისკი, ხოლო თვალის პირდაპირი კონტაქტისას სიბრმავე [54]. 

ველურად მოზარდი დიყის ენდემური სახეობები ძირითადად გავრცელებულია 

აღმოსავლეთ და დასავლეთ ამიერკავკასიასა და დაღესტნის მთისწინეთში [57], [58]. 

კავკასიაში მოზარდი ხევსურის დიყი 1-1.5 მეტრი სიმაღლის ბალახოვანი მცენარეა. სქელი 

ღრუ ღეროთი, პატარა თეთრი ან ვარდიფერი ყვავილები ქმნიან დიდ ქოლგებს [54].  

ხევსურის დიყი 1772 წელს აღმოაჩინეს, 1944 წელს კი, საქართველოში მოზარდი 

ხევსურის დიყი, ი.პ. მანდენოვამ აღწერა როგორც ცალკე სახეობა [54]. ხევსურის დიყის 

საერთაშორისო დასახელება - Heracleum sosnowskyi მომდინარეობს კავკასიის ფლორის 

მკვლევარი ბოტანიკოსის, პროფესორი დ.ი. სოსნოვსკის გვარიდან, ხოლო Heracleum -  

ანტიკური გმირის ჰერაკლეს (Heracles), იგივე ჰერკულესის (Hercules) სახელიდან [55]. 

ქოლგოსანთა ოჯახის ამ გვარს დასახელება მიანიჭა კარლ ლინეუსმა 1753 წელს „ზევსის 

შვილის“ საპატივსაცემოდ. თეოფრასტე (ძვ.წ. 370) კი დიყს მოიხსენიებდა როგორც 

„ჰერკულესის პანაცეა“ [56]. 

საქართველოში, ხევსურის დიყი გავრცელებულია კახეთის, ქვემო ქართლის, მცხეთა-

მთიანეთის, სამეგრელო-ზემო სვანეთისა და სამცხე-ჯავახეთის ტერიტორიებზე [59]. 

განხორციელდა მისი ინტროდუცია ბულგარეთში, რუსეთის ცენტრალურ, აღმოსავლეთ და 

ჩრდილოეთ - ევროპულ ნაწილში, პოლონეთში, უკრაინაში, სახალინსა და დასავლეთ 

ციმბირში [55]. 

კავკასიის ენდემური სახეობა - ხევსურული დიყის (Heracleum sosnowskyi 

შემადგენლობაში აღმოჩენილია ფუროკუმარინები: ანგელიცინი, ბერგაპტენი, მეთოქსალენი, 

იმპერატორინი, იზოიმპერატორინი, მარმეზინი, (+)-ოქსიპეუცედანინი, პანგელინი, ასევე 

არაბინოგალაქტინი და პექტინური პოლისაქარიდები.  [26], [60], [61]. მრავალი სტატია 

ეძღვნება ხევსურის დიყის ფიტოტოქსიურ კვლევას და მისგან თავდაცვის მეთოდებს, 

გავრცელებისა და გარემოზე ზეგავლენის კვლევას, თუმცა ბიოლოგიური აქტივობა თითქმის 

შეუსწავლელია. 

 

4. დასკვნა 

ხალხური და ტრადიციული მედიცინის გამოცდილება და თანამედროვე სამეცნიერო 

კვლევები ადასტურებს გვარი დიყის სახეობების, სხვადასხვა ვეგეტაციური ორგანოების 

ექსტრაქტების, მათგან მიღებული ეთერზეთებისა და ინდივიდური ნივთიერებების 

(კუმარინები, ფუროკუმარინები), ბიოლოგიური აქტივობის ფართო სპექტრს, როგორიცაა 

ანთების საწინააღმდეგო, ანტიმიკრობული, ანტივირუსული, ანტიოქსიდანტური, 

ანტიქოლინესთერაზული, ციტოტოქსიკური, ანტიკარცენოგენური და ა.შ. ამიტომ, 

აქტუალურია გვარი დიყის საქართველოში გავრცელებული, განსაკუთრებით, ენდემური 

სახეობების ფიტოქიმიური და ბიოლოგიური კვლევა სამედიცინო პრაქტიკაში გამოყენების 

მიზნით.  კავკასიის ენდემური სახეობა - ხევსურული დიყი (Heracleum sosnowskyi ცნობილია 

ფუროკუმარინების შემცველობით. მრავალი სტატია ეძღვნება ხევსურის დიყის 

ფიტოტოქსიურ ანალიზს და მისგან თავდაცვის მეთოდებს, გავრცელებისა და გარემოზე 

ზეგავლენის კვლევას, თუმცა ბიოლოგიური აქტივობა თითქმის შეუსწავლელია.  

ინფორმაცია დაფინანსების შესახებ 

პროექტი [PHDF-22-4838] განხორციელდა შოთა რუსთაველის საქართველოს 

ეროვნული სამეცნიერო ფონდის მხარდაჭერით. 

Chemical Composition and Biological Activity of Species of the Genus Heracleum 

 

 

Abstract: Heracleum is the widest genera of the Apiaceae family. From these genus 120 species, 

25 are  growing   in Caucasus, while 23 are spread in Georgia, among them 5 species are endemic. 

According to the literature, only 1/6 of Heracleum species have been studied phytochemically. Plants 

of this genus contain aromatic compounds and are considered to be a very rich source of essential oils 

and diverse furanocoumarins. Heracleum species are well-known in folk medicine all over the world. 

They are used as remedies for various diseases, as food and beverages (mostly as spices). Plants from the 

mentioned genus possess a wide spectrum of biological activity, such as antimicrobial, anti-

inflammatory, anticancer, antioxidant, antidiabetic,antiviral, etc. 

 

Keywords: Heracleum, furanocoumarins, essential oils, anti-inflammatory, cytotoxic, photodermatitis, 

